
вуючи MSExcel. Для формування звітності за МСФЗ мето-

дом трансляції буде доречним придбання спеціального 

програмного забезпечення. У цій сфері активно розвива-

ється західний ринок. Так, свого поширення набули такі 

розробки: SCАLА, SUN, РLАTІNUM, АXАРTА тощо. Усі 

вони відрізняються своїм функціоналом, але їх завдання 

різною мірою спрямовані на вдосконалення автоматизації 

складання звітності. 

ҚАЗІРГІ ЭКОНОМИКАНЫ ЦИФРЛАНДЫРУ 

 
Омарова А.Б., м.э.н., аға оқытушысы 

Л.Б. Гончаров атындағы Қазақ автомобиль-жол институты, 

Алматы қ. 

 
Түйіндеме: Бұл мақалада Қазақстан Республикасы 

экономикасының даму қарқынын жеделдету және цифрлық 

технологияларды пайдалану есебінен халықтың өмір сүру 

сапасын жақсарту, сондай-ақ ұзақ мерзімді перспективада 

Қазақстанның экономикасын болашақтың цифрлық эконо-

микасын құруды қамтамасыз ететін түбегейлі жаңа даму 

траекториясына көшіруге жағдай жасау болып табылатынын 

атап көрсеткен. 

 

Цифрлық жаһандануға өту компаниялардың шығыны 

азырақ бизнес-модельдерді пайдалану арқылы халықаралық 

нарықтарға шығып, өздерінің халықаралық қызметін 

бұрынғыдан да тиімдірек жүзеге асыра алатынын білдіреді. 

«Цифрлық Қазақстан» мемлекеттік бағдарламасының 

(бұдан әрі – Бағдарлама) мақсаттары орта мерзімді 

перспективада Қазақстан Республикасы экономикасының 

даму қарқынын жеделдету және цифрлық технологияларды 

пайдалану есебінен халықтың өмір сүру сапасын жақсарту, 

сондай-ақ ұзақ мерзімді перспективада Қазақстанның 

экономикасын болашақтың цифрлық экономикасын 

құруды қамтамасыз ететін түбегейлі жаңа даму 

траекториясына көшіруге жағдай жасау болып табылады. 

Бағдарламаны іске асырудың бес негізгі бағыты: 

1. «Экономика салаларын цифрландыру» – еңбек 

өнімділігін арттыруға және капиталдандырудың өсуіне 

алып келетін озық технологиялар мен мүмкіндіктерді 

пайдалана отырып, Қазақстан Республикасы экономикасының 

дәстүрлі салаларын түрлендіру бағыты. 

2. «Цифрлық мемлекетке көшу» – қажеттіліктерін 

күні бұрын біліп халық пен бизнеске қызмет көрсету 

инфрақұрылымы ретінде мемлекеттің функцияларын 

түрлендіру бағыты. 

3. «Цифрлық Жібек жолын іске асыру» – ішкі контур 

үшін де, Қазақстан Республикасының транзиттік әлеуетін 

іске асыру үшін деректерді берудің, сақтаудың және 

өңдеудің жылдамдығы жоғары және қорғалған 

инфрақұрылымын дамыту бағыты. 

4. «Адами капиталды дамыту» – жаңа жағдайға – 

білім экономикасына көшуді қамтамасыз ету үшін креативті 

қоғам деп аталатынды құруды қамтитын түрлендіру бағыты. 

5. «Инновациялық экожүйені құру» – бизнес, ғылыми 

сала және мемлекет арасындағы орнықты көлденең 

байланыстармен технологиялық кәсіпкерлік пен инновацияны 

дамыту үшін жағдай жасау бағыты. Мемлекет иннова-

цияларды өндіріске шығаруға, бейімдеуге және енгізуге 

қабілетті экожүйе катализаторы ретінде әрекет етеді [1]. 

Соңғы жылдары түрлі салаларда қолданылатын 

көптеген технологиялық инновациялардың енгізілуімен 

туындады. Өндіріс және қосымша құнды алу тәсілдері 

түбегейлі өзгеруде, адамдардың білімі мен еңбек 

дағдыларына жаңа талаптар пайда болуда. Өнеркәсіптік 

заттар интернеті икемді және ақылды өндірістің 

мүмкіндіктерін пайдалана отырып, өндірістік салалардың 

болашағын қалыптастырады, өнімділіктің революциялық 

өсуін қамтамасыз етеді. Жасанды интеллект қаржы 

қызметтері мен медицина сияқты консервативтік салаларда 

да енгізілуде. 3D басып шығару технологиясы бүгінгі 

күннің өзінде авиация, логистика, биомедицина және 

автомобиль өнеркәсібі секілді салалардың трансформа-

циялануына ықпал етеді.  

Бүгінде цифрландыру процесі әлемдегі барлық 

елдерге әсер етеді. Сонымен қатар әрбір ел цифрлық 

дамудың басымдықтарын өзі айқындайды. Әлемдегі 15-тен 

астам мемлекет қазіргі уақытта ұлттық цифрландыру 

бағдарламаларын іске асыруда. Қытай, Сингапур, Жаңа 

Зеландия, Оңтүстік Корея және Дания ұлттық 

экономикаларды цифрландыру бойынша алдыңғы 

қатардағы елдер болып табылады. Қытай өзінің «интернет 

плюс» бағдарламасында цифрлық индустрияны дәстүрлімен 

біріктіреді, Канада Торонтода АКТ-хабын жасады, Сингапур 

драйвері АКТ болып табылатын «ақылды экономиканы» 

қалыптастырады, Оңтүстік Корея «Креативті экономика» 

бағдарламасында адами капиталды, кәсіпкерлікті дамытуға 

және АКТ саласындағы жетістіктерді таратуға бағдарланады, 

ал Дания мемлекеттік секторды цифрландыруға баса назар 

аударуда. 

Осы елдерде мемлекет бағдарламаны іске қосу мен 

іске асыруда маңызды рөл атқарады, бұл ретте табысқа 

жету «цифрлық жекешелендіру» деп аталатын жеке 

ойыншылардың қатысуына байланысты. Бүгінде біз 

мемлекеттің экономикалық жүйенің қатысушыларын 

цифрлық болашаққа саналы түрде итермелеуі сияқты 

көптеген мысалдарды байқаймыз. Мемлекет басымдықтар 

ретінде анықталған «тиімсіздіктерді» жабу үшін өзінің 

«тендерін» жариялайды. Ойыншылар өздерінің «бидтерін», 

жобаларды ықтимал іске асыруға пилоттық тұжырымдама-

ларын және тәсілдерді ұсынады. Мемлекет ұсыныстарды 

бағалап, пилоттық жобалар конкурсының қорытындысы 

бойынша жеңімпазды таңдайды. Жеңімпаз, әдетте, тікелей 

мемлекеттік субсидияларды алмайды, бірақ өз жобасын 

«толық негізде» іске асыру құқығын алады (осы немесе 

басқа бағытта, сол немесе басқа салада, сол немесе басқа 

өңірде). Мемлекет нормативтік база саласында негізгі 

стейкхолдерлермен (өңірлік билік және т.б.) синхрондауды 

және кооперациялауды қолдау көрсетуді, сондай-ақ 

«цифрландырылатын» салаларға ынталандыру жасауды 

қамтамасыз етеді. Сондай-ақ жеңімпаздардың консорциумын 

таңдауы мүмкін, бұл оны іске асыру кезінде тәуекелдерін 

азайтуға мүмкіндік береді, сонымен бірге 2-3 ойыншы 

арасындағы бәсекелестікті қолдайды [2]. 

Цифрлық жекешелендіру тәсілінің ең жарқын 

мысалы – Сингапур. Осылайша, 2014 жылы мемлекет 

Smаrt Nаtіоn тұжырымдамасын әзірлеуді бастамашылық етіп, 

оны нақтылау және іске асыру үшін бизнес және сарапшылар 

қауымдастығын ынтымақтасуға шақырды. Smаrt Nаtіоn – 

мемлекеттің азаматтардың күнделікті өміріне цифрландыруды 

енгізу арқылы өмір сүру сапасын жақсарту жөніндегі 

бастамасы. Мемлекет Smаrt Nаtіоn шеңберінде бастамаларды 

іске асыру үшін бірінші кезектегі міндеттердің бірқатарын 

шешу үшін бастапқы сұрауды қалыптастырды. Мәселен, 

бастапқыда айқындалған негізгі бастамалардың бірі «ақылды 

қаланы» құру үшін ұлттық сенсорлық желіні дамыту 

болып табылады. Техникалық шешім әзірлеуге мердігер 

таңдау үшін мемлекет әрбір міндет бойынша тендер 

ұйымдастырады. 

 Әлемдік экономикалық дағдарыстар алдымызға жаңа 

сын-тегеуріндерді қойып, мемлекеттік саясаттың халықты 

қажетті әлеуметтік қорғаумен қамтамасыз етуге бағдарлануы 

салдарынан мемлекеттің экономикаға көбінше қатысуына 

әкелуде. Мемлекеттің жоғары белсенділігінің кері әсері – 

халық пен бизнестің тәуекелдер мен қазіргі заманның сын-

тегеуріндері жағдайларында экономикалық агенттер 

ретінде өз мінез-құлқын өзгерту қажеттілігіне дайын 

болмауы. Дегенмен, көз алдымызда болып жатқан цифрлық 

революция Қазақстанға цифрландыруды мемлекеттік саясат 

ретінде өзінің даму жоспарына енгізу қажет екендігіне 

әкелуде. 

Сондай-ақ Қазақстан цифрландырудың қазіргі деңгейі 

тұрғысынан The Bоstоn Cоnsultіng Grоuр халықаралық 

консалтингтік компанияның e-іntensіty рейтингінде де 

қуып жетуші ел болып отыр. Қуып жету мәртебесін еңсеру 

үшін Бағдарламада әлемдегі мемлекеттердің күн тәртібінде 

тұрған цифрландырудың барлық бағыттары бойынша 

революциялық, серпілісті іс-шаралардың болуы талап 

етіледі. 

Бұл бағыттар экономиканың дәстүрлі салаларының 

цифрлық трансформациялануын, адами капиталдың дамуын, 

мемлекеттік органдар қызметінің цифрландырылуын, 

цифрлық инфрақұрылымның дамуын, сондай-ақ цифрлық 

технологиялар аясында кәсіпкерлік экожүйені дамыту 

саласында серпілісті қамтиды, нәтижесінде экономиканың 

нақты секторында өндіріс модельдерін өзгерту және 

қосылған құнды құру [3]. 

Экономика салаларындағы цифрлық түрлендірулер 

Жаңа цифрлық революция бүгінгі өндіру тәсілдерін, 

жеткізу тізбектері мен қосылған құнды құру тізбегін 

өзгертеді. Өнеркәсіптің цифрлық трансформациялану 

драйвері бірі болып табылатын Индустрия 4.0 қосымша 

құндылық физикалық объектілердің, процестердің, цифрлық 

технологиялардың бірігуінің есебінен қамтамасыз етілетін 

өндірісті ұйымдастыру тұжырымдамасы болып табылады, 

бұл ретте нақты уақыт режимінде физикалық процестердің 

мониторингі жүзеге асырылады, орталықсыздандырылған 

шешімдер қабылданады, сондай-ақ машиналардың өзара 

және адамдармен іс-қимылы жүреді. Барлық физикалық 

объектілердің толассыз цифрландырылуы және олардың 

бірігуі жаппай өндірістен жаппай даралануға көшуге негіз 

жасайды, өндірістің икемділігі артады, жаңа өнімді игеру 

уақыты қысқарады, өз кезегінде олар жаңа бизнес-

модельдерді іске асыруға және клиенттермен дараланған 

жұмыс тәсілдерін қолдануға мүмкіндік береді. Осының 

барлығы өнеркәсіп кәсіпорындарының тиімділігі мен 

бәсекеге қабілеттілігін айтарлықтай дәрежеде арттырады. 

Өндіру, өңдеу өнеркәсібі және электр энергетикасы 

Жер қойнауын пайдалану қазіргі таңда Қазақстан 

экономикасының нақты секторының негізін құрайды. 

Алайда, осы күнге дейін өңдеу өнеркәсіп секторы жоғары 

деңгейде жеткілікті дамымаған. Электр энергетикасы халық 

пен өңдірістің қажеттіліктерін қамтамасыз етеді, бірақ 

технологиялық және ресурс үнемдеу деңгейіне көшуді 

талап етуде. 

Қазақстан минералдық ресурстарының қоры бойынша 

әлемдегі көшбасшылар қатарында кіреді. Еліміздегі 

шикізат қоры барланған мырыш, вольфрам, барит қорлары 

бойынша әлемде бірінші орында, уран, күміс, қорғасын 

және хромит бойынша – екінші, алтын бойынша – 

алтыншы, мұнай бойынша – он екінші, табиғи газ қоры 

бойынша он төртінші орында тұр. 

Тау-кен өндіру және өңдеу өнеркәсіптерінде Индустрия 

4.0 тұжырымдамасына сәйкес жаңа технологиялық деңгейге 

көшу маңызды тренд болып табылады. 

Қазіргі уақытта Қазақстанның тау-кен өнеркәсібі 

әлемдік көшбасшылармен салыстырғанда технологиялық 

жабдықталуы жағынан жеткіліксіз күйде, тұтастай алғанда, 

ол төмен еңбек өнімділігі мен бәсекеге қабілеттілікке әкеледі. 

Еліміздегі кен орындарының бір бөлігі (21%) заманауи 

жабдықтар мен деректерді берудің дамыған желілерімен 

жабдықталғанына қарамастан, кен орындарының айтар-

лықтай бөлігі жаңғыртуды қажет етеді. Осылайша, кен 

орындарының 56% желілердің болмауымен немесе олардың 

жеткілікті түрде дамымауымен сипатталады, кен орында-

рының 23% жабдықтарын толық ауыстыруды талап етеді. 

Өндіру өнеркәсібінің цифрлық құрамдас бөлігін 

дамытудың елеулі тежегіш факторларының арасында 

қаржы ресурстарының шектелуі, салада да, АТ да гибридті 

мамандануы бар білікті кадрлардың жетіспеушілігі, 

цифрландыруды енгізуден экономикалық пайданың 

жеткіліксіз түсінуі, сондай-ақ инфрақұрылымның шектелуі 

болып табылады. 

Өңдеу өнеркәсібі – дамуы Қазақстанның орнықты 

дамуының маңызды шарттарының бірі болып табылатын 

экономика саласы. Өңдеу салалары жоғары технологиялық 

қызметтерге сұранысты қалыптастырады, инженерлік 

құзыреттерді және сапалы жұмыс орындарын жасайды. 

Бұл ретте технологиялық даму бөлігінде өңдеу өнеркәсібі 

кәсіпорындарының 80%-дан астамы автоматтандырылудың 

және цифрлық технологиялардың енуінің төмен дәрежесімен 

сипатталады. Осылайша, мысалы, қазіргі уақытта мұнай 

өңдеуде МӨЗ жөндеу жұмыстарына жыл сайынғы жоспарлы 

тоқтатулар пайдаланылады, бұл жөндеу процестерінің 

оңтайландырылмауын және құрылғыға қызмет көрсетпеуін 

дәлелдейді, тиісінше толығымен шығындардың ұлғаюын 

әкеп соқтырады. 

Желінің барлық элементтері мен қатысушылары 

арасындағы тиімді ақпарат алмасуды, ірі іркілістерден, 

табиғи катаклизмнен, сыртқы қатерлерден қорғауды және 

өзін-өзі қалпына келтіруді қамтамасыз ету мақсатында 

түрлі Smаrt технологияларды енгізу энергетикадағы негізгі 

әлемдік тренд болып табылады. 

Қоршаған ортаны қорғау саласы жедел, шынайы 

және толық ақпаратты қажет етеді. Осыған орай автомат-

тандыру мәселелерінің маңызды стратегиялық мәні бар, 

өйткені бұдан әрі қоршаған ортаны қорғау саласындағы 

қызмет нәтижелері тек материалдық базаның жай-күйінен, 

персоналдың біліктілігінен ғана емес, сондай-ақ барлық 

экологиялық ақпаратты ұсынудың дұрыстығы мен 

жеделдігінен де құралатын болады. 

Көлік және логистика 

Сапалы көлік және логистика инфрақұрылымы 

аумақтың байланыстылығын арттыру және тауарларды 

белгіленген жерге дейін жеткізуге үстеме шығыстарды 

төмендету есебінен экономиканың дамуына қуатты серпін 

береді. 

Байланыс желілері инфрақұрылымының дамуынан 

барынша әсерді алу үшін көлік қатынастарының барлық 

түрлерін дамыту және оның құнын арзандату есебінен де, 

жүктерді қайта жіберу және жеткізу инфрақұрылымын 

дамыту есебінен де аумақтың көлік байланыстылығын қатар 

дамыту талап етіледі. Қазіргі уақытта Қазақстанның темір 

жол желісі жоғары дамығанмен, автомобиль жолдары 

желісі жеткілікті дамымаған, әуе тасымалдау құны тым 

қымбат. Еуропа-Азия мультимодальдық трансконтинеттік 

жүктерді тасымалдау дамуда, бірақ мұнда да үлкен өсу 

әлеуеті бар. Теңіз және өзен тасымалдарының кішігірім 

көлемі бар, мұнда да ашылмаған өсу әлеуеті бар. 

Осылайша, көлік-логистика саласының одан әрі өсуін 

қамтамасыз ету үшін көлік құралдарын басқару арқылы 

транзиттік әлеуетті арттыруды, ақпаратты жедел өңдеу 

және оңтайлы әрі ұтымды шешімдерді және басқарушылық 

ықпалдарды әзірлеу арқылы көліктегі қауіпсіздікті 

күшейтуді қамтамасыз ететін көлік жүйесін енгізуді 

қарастыру талап етіледі. 

Шетел мемлекеттерінің тәжірибесі көрсеткендей, жүк 

ағымының өсуіне әуе жүк тасымалдау, сондай-ақ 

мультимодальдық тасымалдауларды дамыту процесінде 

«E-freіght» халықаралық стандартты қолдана отырып, 

қағаз құжат айналымын оңтайландыру есебінен қол 

жеткізуге болады. 

Сала проблемалары бірнеше өлшемдерге байланысты 

және ішкі және сыртқы контурларға қатысты: 

– транзиттік және импорттық жүктерді бақылаудың 

төмендігі; 

– шешім қабылдау үшін тасымалдардың барлық түрін 

мониторингтеу, талдау және болжау мүмкіндігінің 

болмауы; 

– логистика инфрақұрылымының нашар дамуы. 

Жоғарыда аталған проблемалар транзиттік әлеуетті 

пайдаланбауға, сондай-ақ ішкі өндірістің дамуында 

кедергілерге әкеледі. 

Ауыл шаруашылығы 

Ауыл шаруашылығы – азық-түлік және экономикалық 

қауіпсіздікті, сондай-ақ әсіресе ауылдық жерлерде 

мемлекеттің еңбек әлеуетін қамтамасыз ететін Қазақстан 

экономикасының маңызды салаларының бірі [4].  

Ауыл шарушылығының жалпы өнімінің оң 

динамикасына қарамастан, жалпы өндіріс көлемі тұтыну 

мен халық табысының өсу қарқынынан артта қалуда, ал 

еңбек өнімділігінің және өнімнің бәсекеге қабілеттілігінің 

төмен деңгейде сақталуы өнім шығаруды өсіруге 

мүмкіндік бермейді, бұл ішкі тұтынуда импорттың жоғары 

үлесін негіздейді. Қазақстанның ДСҰ-ға кіруімен сыртқы 

нарықтарда бәсекеге қабілеттілікті арттыруға талаптар да 

күшейтілді. 

АҚШ, Канада және Австралия сияқты дамыған 

елдердің тәжірибесі көрсеткендей, цифрлық технологиялар 

осы дәстүрлі саланы түбегейлі өзгертеді. Заманауи 

геоақпараттық жүйелер мен ІоT қоса алғанда, түрлі қайнар 

көздерден алынатын үлкен деректер топырақтың азып-

тозуынсыз әрі ресурстарды ұтымды пайдаланумен жоғары 

өнімді алуға мүмкіндік береді. Өнеркәсіптік заттар интернеті 

қашықтықтан басқара отырып, автоматтандырылған ферма-

ларды құруға мүмкіндік береді. Дамыған логистика жүйесі 

мен электрондық сауда ауыл шаруашылығы өнімдерінің 

сапасын сақтай отырып, тіпті оларды шағын фермерлік 

шаруашылықтарға да соңғы тұтынушыға дейін жеткізудің 

өзіндік құнын төмендетуге мүмкіндік береді. Бұл ұлт 

денсаулығын сақтау тұрғысынан да, экспорттық әлеуетті 

іске асыру тұрғысынан да экологиялық таза өнімді өндіруді 

сақтау мен дамытудың маңызды факторы болып табылады. 

Қазіргі уақытта Қазақстан Республикасының ауыл 

шаруашылығында цифрлық технологияларды қолданатын 

ауыл шаруашылығы өндірушілерінің үлесі көп емес, бұл 

өнімділіктің өсуін және шығыстардың қысқаруын 

шектейді. Бұдан басқа, ауыл шаруашылығына арналған 

жерлер не мақсаты бойынша пайдаланылмайды, не тиімсіз 

пайдаланылады, және бұл оны үлкен аумақ, халықтың 

тығыз орналаспағандығы және жерлердің жай-күйі мен 

пайдалануды мониторингтеудің қажетті инфрақұрылымының 

болмауы салдарынан қысқа және ұзақ мерзімді перспективада 

талдау мен болжаумен бақылауға қиын. 

Цифрлық технологиялардың көмегімен ауыл 

шаруашылығында түрлендірудің үлкен әлеуеті бар, және 

цифрландырудың ауқымды бағдарламасы жағдайында 

ауыл шаруышылығы дамудың сапалы жаңа деңгейіне 

шығуға және ел экономикасының драйвері болуға қабілетті. 

Ауыл шаруашылығын цифрландыру бағдарламасының іске 

асырылатын іс-шаралардың негізгі бағыттары шығымдылық 

пен еңбек өнімділігінің артуы, еліміздің азық-түлік 

қауіпсіздігін сақтау болып табылады [5]. 

Сонымен қатар, осы уақытта дамыған және дамушы 

елдерде электрондық сауда қарқынды дамуда, оның оң 

әсері бизнес саласына ғана емес, тұтастай алғанда, елдегі 

халықтың өмір сүру сапасына да таралады. Атап айтқанда, 

электрондық коммерцияның арқасында, мысалы халықара-

лық саудаға тартылу есебінен халық төмен бағалармен 

көптеген тауарларға қол жеткізе алады. Бизнеске ықпал ету 

тұрғысынан қарағанда, электрондық коммерцияның өсіп 

келе жатқан танымалдылығы осы салада өз бизнесін ашуға 

ниет білдірген адамдар санының өсуіне әкелетіндігін атап 

кету керек. 

Алдағы 10 жылда бірқатар сапалы өзгерістер есебінен 

электрондық сауданың тартымдылығы өседі деп болжануда. 

Солардың ішінде – жеткізудің жаңа тәсілдерін қолдану, 

клиенттік талдауды кеңінен пайдалану, тауарлардың 

ассортиментін кеңейту және мобильді коммерцияның 

танымалдылығының өсуі есебінен жеткізу тиімділігінің 

артуы. 

Сонымен қатар, электрондық сауданы дамыту үшін 

құндылықты құру тізбегінің барлық кезеңдеріндегі 

бірқатар кедергілерді де ескеру қажет. 

Мысалы, клиенттерді тарту кезеңінде шектеуші 

фактор – электрондық сауданы және ойыншыларды 

жеткіліксіз ілгерілету, электрондық сауда теледидар мен 

сыртқы жарнамада жарнамаланбайды, бұл да жаңа 

тұтынушыларды тартуға мүмкіндік бермейді. 

Электрондық тұғырнамаға қол жеткізуді ұйымдастыру 

кезінде электрондық сауда индустриясының ойыншыларында 

АТ-жүйелерінің жиі техникалық істен шығуы орын алады. 

Бұл ретте кеңінен таралған проблемалардың бірі оларды 

мобильді құрылғылардан пайдалану үшін жүйенің барлық 

жерден бейімделу қабілетсіздігі болып қала беруде. 

Бұдан басқа, Қазақстанда индустрияны дамыту үшін 

қажет ерекше құзыреттері бар мамандардың, мысалы, 

интернет-маркетологтар мен контент бойынша мамандар-

дардың жетіспеушілігі сезіледі. 

Тауарларды жинақтау, тиеу және жеткізу көлік және 

логистика инфрақұрылымы дамуының жеткіліксіз деңгейімен 

қиындатылады, өз кезегінде бұл қымбат әрі ұзақ логистика 

себебіне айналады. 

Жоғарыда аталған қиындықтардың барлығына онлайн 

тұтыну мәдениетінің төмендігі, азаматтардың ақпараттан-

дырылуының төмен деңгейі, ШОБ үшін заемдық 

қаржыландырудың қол жетімсіздігі және капиталдың 

жоғары құнына себепші болатын қолайсыз экономикалық 

жағдаят қосылады. 

Электрондық коммерция аясын құқықтық реттеу 

саласында да басты проблемалар да бар. Оларға 

электрондық сауда компаниясының экспортын шектейтін 

күрделі кедендік рәсімдер, салықтық жеңілдіктердің, және 

мемлекет тарапынан басқа да пәрменді ынталандырудың 

болмауы, шетелдік компаниялардың, оның ішінде 

кроссшекаралық сауданың дамуы үшін шектеулер және 

сауданың ауқымды көлеңкелі айналымы жатады. 

Ұлыбритания, Швеция, Австрия, Сингапур, Корея, 

Австралия сияқты елдердің тәжірибесі көрсеткендей, 

халықты институтаралық қашықтан сәйкестендіруді 

қамтамасыз ету үшін технологиялық тұғырнамаларды 

құру, қаржы секторында ашық тұғырнамаларды енгізу, 

қаржы секторында қызмет көрсету деңгейінің сапалы өсу 

мақсатында қаржы институттары, клиенттер мен мемлекеттік 

органдар арасында өзара іс-қимыл мен коммуникацияның 

біріктірілген цифрлық ортасын құру цифрландырудың 

ғаламдық трендіне сәйкес келеді, саланы түрлендіреді 

және қаржы және басқа да қызметтерді жаппай алуды 

қамтамасыз ету үшін алғышарттарды жасайды. 

Заманауи технологиялық трендтер қаржы қызмет 

көрсету парадигмасын түбегейлі өзгертеді – жаңа салалар 

мен бағыттар, бизнес-модельдер пайда болады, қаржы 

қызметтерінің құны төмендейді, сондай-ақ салаға тән 

тәуекелдер біркелкі етеді[6].  

Технологиялық даму, еліміздің киберқауіпсіздігін 

қамтамасыз ету шарттары ақпараттық технологиялар 

секторындағы қосымша құнның өсуіне және сенім 

білдірілген бағдарламалық қамтылыммен жұмысқа 

бағдарланған жұмыс істейтін қолданыстағы отандық АТ-

компанияларды толық қолдау болып табылатынын атап 

өту қажет. Бір уақытта, даму шарттары – бүкіл әлемнен 

технологиялық кәсіпкерлерді өзара тиімді шарттарды тарта 

отырып, стартап бағыттарын қалыптастыру және дамыту. 

Осы мақсатқа қол жеткізу дамудың екі бағыты 

бойынша жүруді білдіреді: 

«Қазіргі экономиканы цифрландыру» – нақты 

сектордағы нақты жобалардан тұратын прагматикалық 

бастауды қамтамасыз ету, экономиканың қазіргі салаларын, 

мемлекеттік құрылымдарды цифрландыру және оларды 

технологиялық қайта жабдықтау жобаларын іске қосу және 

цифрлық инфрақұрылымды дамыту. 

«Болашақтың цифрлық индустриясын құру» – адами 

капиталды дамыту деңгейін көтеру, инновациялық даму 

институттарын құру және жалпы алғанда, цифрлық 

экожүйені қарқынды дамыту есебінен ұзақ мерзімді 

орнықтылықты қамтамасыз ету, елдің цифрлық трансфор-

мациялауды іске қосу. 

Бейімделген маркетингтік материалдарды және локали-

зацияланған контентті пайдаланған кезде брендіңізді 

халықаралық аудиторияға ұсыну бірқатар қиындықтар 

тудырады. Брендтің өзіндік кейіпін сақтап, компанияның 

жолдауын мақсатты аудиторияның ерекше сипаттамалары 

мен ерекшеліктерін ескеріп, олардың жауабын таба 

алатындай бейімдеу өте маңызды болып табылады. 

Веб-сайттарды, жарнамалық және маркетингтік 

материалдарды, сауда белгілерінің ұрандары мен атауларын 

шығармашылық аударма саласындағы мамандар әртүрлі 

ұлттық нарықтарға сәтті бейімдей алады. 

Қайталанатын тапсырмаларды автоматтандыру 

жобалардың орындалуын жылдамдатуға, келісілген және 

болжалатын нәтижелерді қамтамасыз етуге және 

операциялық шығындарды азайтуға көмектеседі. Ішкі және 

сыртқы өнімдер үшін бір бүтін экожүйені енгізу арқылы 

барлық процесті мүмкіндігінше автоматтандыруға тыры-

самыз. Аударма процесін автоматтандыруға аудармаға 

арналған бағдарламалық құралды және машиналық 

аударманы пайдалану жатады. Бұл файлдарды алдын ала 

және ақырғы өңдеу, контентті белгілеу, синтаксистік 

талдау және деректерді түрлендіру, сондай-ақ АРІ кірістіру 

үшін жекелендірілген құралдар мен сценарийлерді 

әзірлеуге мүмкіндік береді. 

Ақпараттық технологияларды локализациялау және 

аударма шешімдері халықаралық ақпараттық технология 

брендтеріне өз атын шығаруға, қызметкерлерді оқытуға, 

ережелер мен шарттарды сақтауға және кірісті арттыруға 

көмектесетін тиімді құрал болып табылады[7]. 

